      參閱網站：http://www.hoiliuk.com/Society_Study.php?PHPSESSID=f83b1ead3fc2a4a709a648158ab7ca5b
 98年度  講「天」介成語  有獎徵答活動
辦法： 1.閱讀後請將答案介阿拉伯數字正確填入下列表格中（數字不重複），寫好請將摎答案、姓名、電話貼明信片後背寄出來就做得。

         住址：307 新竹縣芎林鄉五龍村富林路一段138巷89號

               詹益雲  收

      2. 期限：98/4/30星期四 截止（郵戳為憑）
      3. 獎品：抽中者可得本會出版《兩句半話》一本。

               (詹益雲編著 每本定價新台幣300元) 
               共30份。
      4. 抽獎：全部答對人數超過30人以上時由本會代為抽籤，答案及中籤名單會公布於hoiliuk.com網站頂，續寧本會會摎獎品掛號寄出。
【 答案 】

	1
	chiǔ fùng pàng tièn
	臭風pàng天
	11
	nai fún pǔn tièn
	泥粉噴天

	2
	dri² pău lien tièn
	紙砲連天
	12
	rìt ngien těu tièn
	一年透天

	3
	fo² shí tsăn tièn
	火屎燦天
	13
	rìt pu² dèn tièn
	一步登天

	4
	fòn hí làk tièn
	歡喜壢天
	14
	rìt set tsìn tièn
	一色青天

	5
	fǔ shúi shòng tièn
	戽水上天
	15
	sà pi² lùk tièn
	沙鼻漉天

	6
	fun săn sì tièn
	魂散西天
	16
	sàn gò ngái tièn
	山歌ngái天

	7
	gài gòi pǔn tièn
	雞胲噴天
	17
	shui² fà tsăn tièn
	水花燦天

	8
	hat tsiù pǔn tièn
	哈啾噴天
	18
	sùng shiú băi tièn
	雙手拜天

	9
	lìn tsìn dau tièn
	鱗親骰天
	19
	tai² hǐ pang tièn
	大氣pàng天

	10
	m dì teu tièn
	毋知頭天
	20
	ve vong sàt tièn
	噦喤殺天


參選編號：    （本會填寫）

姓名：                  

電話：                  

【 題目 】        蹶山           詹益雲 
前年六月割禾邊,庄肚人湊寧去蘇澳洗冷泉,順便去礁溪五峰瀑布蹶山. 該日天時盡好,  一  ,毋過有起風 , 河壩肚介沙灘頂, 風絞（gau）啊起來,  二  .歸群人暢壢壢仔佇橋頭等車,路唇介菜園有人放雞屎肥, 味道沒幾好,  三  , 毋過  四 關佇屋下寧,講著有好走, 大家還係有講有笑,奈插你香也臭,  五  蹶上車.
坐定墊了後,主辦介村長伯摎大家報告,這擺摎上頭爭取補助就像人  六  恁難, 續寧導遊小姐介紹行程摎服務人員了後, 好唱歌仔儕擎（kia）啊著mài gǔ（麥克風）, 一儕過一儕唱沒停.有兜人想愛唱, 又輪毋著, guai guai 滾, 有人勸化佢講我俚出來尞就愛歡歡喜喜, 毋好  七  , 路恁遠, 毋愁會輪毋著啦,佢正餒（nè）下來沒過吵咧.
    會到礁溪時, 遠遠看著有人討新娘,  八  , 像人還鬧熱哦. 來到山下車仔停好勢, 大家坐也有恁久, 總算到咧. 歸陣人馬陸陸續續下了車, 講來都來到咧,沒去蹶蹶仔那像來尞 . 後生兜仔介  九  躘（liǔng）寧就愛去蹶該竳竳企企介崎仔,  十  講麼介佢兜絕對會最先蹶到凍頂去. 係講沒蹶上去斯-, 絕對會分人講佢係黃腫後生得斯,笑都會分人笑死去.
    歸條崎彎彎挖挖,勾勾吉吉,碫仔狹膣狹節,人上人下, 濟濟灂灂（tzĭ tzĭ tziŏ tziŏ） ,透路吂罅（mang la²）閃人 .蹶到頭層瀑布時,看上去還濛線斯,吂得時到,有兜人就想愛打退堂鼓,沒想愛過蹶,我摎佢兜講成麼介後生人,七後生八後生, 恁樣介崎仔都蹶毋上,我姆八十零還敢蹶,你兜敢毋會見笑,大家聽了面紅濟炸,就講愛蹶就來蹶 ,有麼介了不起！頭前行儕, 頭躘躘（liŭng liŭng）仔,  十一  ,蹶寧就上,緊話自家盡會樣,就想愛  十二  , 蹴（siŏ）寧就上, 蹶到愛遽又愛遽, 吂到半崎,仰仰蹶到氣奢（chà）氣急,上氣毋接下氣,  十三 ;我姆講,「我就講過,慢行快到,你兜毋聽老人言, 食虧在眼前,你兜總話（va²）講十老九hau 漦（siau） ,這擺就知咧哪,總怕毋會講我俚兜老人家又hau hau漦漦敢？」文伯姆九十咧, 還當健, 透路摎丈伯姆  十四  ,唱滿山趖（so）,一句來一句去,唱到毋會束（sot）.

  大家總算蹶到鼎崠頂（din² dung dáng）來咧,全都蹶到汗流脈落,高山頂介水沖啊下,  十五  ,企一下, 頓下腳, 試著涼沁涼沁,連連  十六  ,行寧下時, 阿秋哥打下蕩溜（tong² tiŭ）,  十七  ,跌啊著續四腳惹（ngiá）天,阿秋嫂仰仰嚇到  十八  ,煞煞摎佢扶亢起來,阿秋哥面紅濟炸,佢  十九  ,講該載, 沒仰般,敗勢到會死,這擺老戲跌落棚咧,老將毋敢過  二十  , 講幾慶（kiăng）幾慶咧﹗

    行下山來, 大家都講, 總算分我兜蹶過砟（tză）咧.
